
 

 

MODIFICACIÓN NOFC – USO MÓBILES E DISPOSITIVOS ELECTRÓNICOS 

 

 

Tal e como establece o Decreto 8/2015, polo que se desenvolve a Lei 4/2011 de convivencia e 

participación da comunidade educativa en materia de convivencia escolar, e a Orde de 4 de xaneiro de 

2024 da CCEFPU sobre o uso dos teléfonos móbiles e dispositivos electrónicos nos centros educativos, 

establécesen as seguintes normas e desenvolvemento normativo interno: 

1. Prohíbese o uso de teléfonos móbiles e outros dispositivos electrónicos como mecanismo de 

comunicación durante a totalidade da xornada escolar, incluídos os períodos non lectivos. Considéranse 

períodos non lectivos os seguintes: entradas e saídas, o tempo de recreo, de comedor escolar e os períodos 

dedicados ao desenvolvemento de actividades complementarias e extraescolares. 
2. Exceptúanse da restrición enunciada no punto 1 as seguintes: 

a. A utilización dos dispositivos indicados, como ferramenta pedagóxica, supervisada polo 

profesorado. O profesorado poderá autorizar directamente o seu uso sempre que se 

recolla na programación didáctica a motivación do seu uso como ferramenta pedagóxica, 

ou previa autorización da dirección. 

b. O emprego proporcionado e razoable dos dispositivos por cuestións de oportunidade ou 

necesidade, médicas ou de outra índole, sempre e cando o motivo estea xustificado da 

maneira que se considere en cada caso atendidas as circunstancias, e así sexa autorizado 

pola dirección do centro, ou, de non ser isto posible, polo profesorado. Nas actividades 

complementarias que se realizan fora do centro, considerarase uso proporcionado e 

razoable por cuestións de oportunidade ou necesidade, entre outros, os seguintes: 

i. O uso autorizado polo profesorado acompañante para fotografar ou gravar os 

lugares ou elementos que son obxecto da actividade 

ii. A chamada ou mensaxe á familia no viaxe de regreso para anunciar a hora de 

chegada, no intervalo de tempo que determine o profesorado acompañante. 

iii. Cando a actividade complementaria sexa de máis dun día de duración, 

autorizarase a comunicación polos dispositivos móbiles, con carácter xeral, entre 

as 13,00hs. e as 14,00hs., e entre as 20,00hs. e as 21,00hs. 

 

 


